
Cummms, hizkuntz borroken testigu.

" Fermin Muguruzaren hamaika puntak. -~ = =




e Honez gero jende guztiak daki nolako
rock estiloa duen “Akelarre”k, talderik
entzunenetakoa da-ta. Talde hau
1975.ean sortu zen eta hasiera batean
berbenetara erabat emana ibili zen. Han-
dik lau urtetara banatu egin zen taldea eta
1980.ean bi taldekidek berriro bat egin
zuten eta, gainera, indar berriz azaldu zen
“Akelarre”, urte hartan bertan LP bat
grabatu bait zuen: “Asfaltuko lorea”.

Ordutik kona beste lau disko atera
dituzte: “Gau Pasa”, “Ari gara”, “Mari”
eta oraingo hau, “Rockzale”.

Gaurregun hauek dira taldea osatzen
dutenak: “Pako” Diaz (bateria), Juan
“Markox” Juaristi (baxua), “Aitor” Ame-
zaga (tekladua), Jesus Lopetegi (ahotsa
eta gitarra) eta Alberto Batiz (kitarra eta
ahotsa).

IRAKURRI ETA ENTZUN

igarkizunak

@ Bostehun igarkizun bildu ditu Xabier
Etxanizek liburu honetan, liburu askotan
bilduak eta batzu berak sortuak. Dirudie-
nez, iturririk erabilienak Azkueren “Eus-
kaleriaren Yakintza”, Catalunia eta Gali-
ziako igarkizun bilduma batzu eta Car-
men Bravo Villasanteren obrak izan dira.

Egileak hitzaurrean dioenez, igarkizu-
nak jostailuak dira, hizkuntzarekin josta-
tzeko eta burua zorrozteko bide polita.
Baina hizkuntzak ikasteko ere osagarri
egokiak dira. Liburu hau, euskaraz alor
honetan orain arte egin den osoena,
euskara-ikasleentzat ere aproposa da.

Bestetik, ez da ahaztu behar igarkizu-
netan errekurtso literario ugari azaltzen
dela, metaforak, pertsonifikazioak, imaji-
nak, konparaketak eta abar.

elazko udan konbokatu zen Isabel
Lertxundi eta Jesus Mari Aldairen ome-
nezko lehen literatur sariketa. Hain
zuzen, narrazio laburren sariketa.

Eta orain, handik urtebetera juxtu,
sariketa hartako narrazio onenak liburu
honetan bilduak datoz. Lehenengo saria
Jose Ramon Belokiri egokitu zitzaion eta,
horren narrazioaz aparte, beste zortzi
obra ere azaltzen dira. Autore hauenak:
Xipri Arbelbide, Idoia Astigarraga, Ifiaki
A. Auzmendi, Patxi Iturregi, Mariano
Izeta, Bittor Kapanaga, Xabier Kintana
eta Xabier Mendigurenenak. Azken hau
ez da Ezkioko itzultzaile sonatua, Bea-
saingo ipuingile gaztea baizik.

Gehienbat hamar-hamabost orritako
narrazioak dira. Liburuak guztira 126
orri ditu.

ISABEL LERTXUNDI
‘ETA J’ESUS MARI ALDAIREN

))
LITERATUR LEHIAKETA

Ipuinak

H.A.B.E. BERRIAK

IRAKASLEENTZAKO JARDUNALDIAK

eDatorren irailean, hilaren 8tik 12ra
bitartean, helduen euskara-irakasleentzat
jardunaldi berezi batzu izango dira. Lehe-
nengo lau urratsetan HABEkK argitara
emandako materiala nola erabil daitekeen
aztertuko da beroietan.

Donostiako HABE euskaltegian,
Easo kalean, izango dira. Goizeko 9,30e-
tan hasiko dira saioak eta 13,30etan buka-
tuko. Hogeitamar irakaslerentzako izan-
go da tokia, eta lehentasuna Euskaltegi
Publikoetako eta Libre Homolagatuetako
irakasleek izango dute.

HABEko Glotodidaktika Taldearen
Euskalduntze Saileko teknikari batzuk
gidatuko dituzte jardunaldiok. Ikastaro
honetako dinamika eragilea izango da.
Saioak praktikoak izango dira eta hama-
bost laguneko bi taldetan lan egingo da.
Matrikula 2.500 pezeta kostatzen da.

HONEZ GERO.~Para estas alturas.
ERABAT EMANA.—Totalmente dedicado.
BANATU.—Deshacerse.

ORDUTIK HONA.—-Desde entonces.
IGARKIZUN.-Adivinanza.
ITURRI.—Fuente.

BILDUMA.—Coleccion.

JOSTAILU.—Jolaserako tresna.
ZORROZTU.—~Afilar.

ALOR.—Arloa. Campo.

-REN OMENEZKO.—En homengje a...
EGOKITU.-Tokatu.

SONATU.—Famatua, ospetsua.
IPUINGILE.—-GILE atzizkiak autorea adie-

razten du. Era berean: antzerkigile, komi-
kigile...
BEROIETAN.—En las mismas (en esas ya
citadas).
LEHENTASUN.—Prioridad.
GIDATU.-Guiar, dirigir.
ERAGILE.—Activo.

JOLASA ALA JOKOA?

6 Eta zer mundu honetara futbolean jokatzera etorri
bagara? Filosofo guztiak hor dabiltza aspalditik gauza
guztien arrazoi ezkutuak eta bizitzaren zentzua bilatu
nahian, teologo guztiak Jainkoaren erraiak haztatu
nahian, zientzilari guztiak materia arakatzen, politiko guz-
tiak promesarik urdinenak egiten, baina denen artean ez
dute sekula baloi batek ematen duen emoziorik sortarazi.

Norbaitek engainatu gaitu. Planeta honetara etorri
ginenean gorputzeko deabruak haizatu zizkiguten
bataioaz. Haurtzaroan kolpearen eta kulparen zigiluz
markatu zizkiguten atzeak. Adoleszentaroan, lehen mai-
suak bisita egin zigunean, egiaren bidea erakutsi zigun:
hatzamar dardartiaz izarrak seinalatuz, luzaro eta bero
hitzegin zigun zeruaz eta infernuaz. Gaztaroan, gure bela-
rriak beste profeta batzuren ahotsez bete ziren, gure izpiri-
tuan kausarik nobleenak ereiten saiatu zirelarik. Mundu
honetara jende makurraren arimak salbatzera etorri gara,
edozein eratako erreboluzioak egitera, gaitz larriak uxa-
tzera, liburu bikain bai idaztera, edertasuna deskubritzera
edo anaia bat hiltzera, baina zerbait haundia egitera.
Haunditasunaren lilurak hartaraturik, teologoak, filoso-
foak, kimikoak, salbatzaileak, erreboluziogileak, poetak,
biologoak, idazleak eta hiltzaileak buru-belarri jardun dira
lanean, baina jende normala ez da mudatu hori eta horren-
bestez. Haiek beren ametsak oso gora mantentzen dituz-
ten bitartean, beste hankabikoak lurraren parean bizi dira,
beren eguneroko frustrazioak irentsiz eta bizitza nola doa-
kien etsipen gris batez ikusiz.

Baina egun batean futboleko mundialak hasten dira
eta orduan dira kontuak. Partiduaren ordu gailenean dena
gelditzen da, mezak, ikerketak eta amodiozko jolasak.
Kirofanoak itxi egiten dira eta konfesionaleak ere bai. Miti-
nak eta katedrako irakasaldiak mututu egiten dira. Poe-
mak eta borrokak bertan behera gelditzen dira. Amesgi-
leak eta hiltzaileak hatsa hartzeko esertzen dira. Nazio
bakoitzeko ekipoak herri baten arima biltzen du bere bai-
tan, eta honek kantu, negar, orroa, birao edo barre egiten
du, umildua edo goraldua sentitzen da, eta hori dena baloi
baten gorabeheragatik. Futbolak ez du parerik. Dudarik
gabe, engainatu egin gaituzte. Mundu honetara jolaserako
bakarrik jaio gara eta kito. Jolaserako ala jokorako?

ERRAIAK HAZTATU.—Pesar o tantear las ~ MAKUR.—Gaiztoa. NOLA DOAKIEN.—Como se les va.

entranas. UXATU.~Espantar. ETSIPEN.—Resignacion.
ARAKATU.—Aztertu, miatu. BIKAIN.—Ona, ederra. HATSA HARTU.—Descansar.
HAIZATU.—Kanpora bota. HARTARATURIK.—Hartara bultzaturik. UMILDUA.—Humillado.
ZIGILU.-Sello. - MUDATU.—Aldatu. GORALDUA.—Ensalzado.
EREIN.—Sembrar. HANKABIKO.—Gizakia adierazteko.

